Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak Iruñerriko Mugikortasunaren eta Garraioaren Mahaiari buruz aurkeztutako galdera.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan xedatuaren babesean, ondoko galdera egin du, Sustapen Departamentuak idatziz erantzun dezan:

Nafarroako Gobernuak, 2005eko azaroaren 7an egindako bilkuran, Iruñerriko Mugikortasunaren eta Garraioaren Mahaia sortu eta arautzen zuen foru dekretua onetsi zuen.

Entitate hori aholkularitza- eta partaidetza-organo gisa sortu zen, erakundeek eta gizarte-eragileek mugikortasunaren inguruko problematikak eztabaida zitzaten eta laguntza eman zezaten Iruñerriko garraio publiko eta pribatu iraunkorraren segimenduan eta sustapenean. Mahaia Herri Lan, Garraio eta Komunikazio Departamentuari atxiki zitzaion. Departamentu haren eskumenak Sustapen Departamentuaren esku daude gaur egun.

Nafarroako Gobernuak bere garaian informatu zuen organo aholku-emaile horrek gutxienez sei hilean behin bildu behar zuela. Mahaiaren eginkizunen artean zegoen mugikortasunaren bilakaeraren berri izateko erreferentzia izatea, garraio politikak taxutzerakoan oinarri gisa balio izateko.

Bestalde, 2006ko martxoan Mahaia eratzeko egindako bileran erabaki zen Mugikortasunaren eta Garraioaren Behatokia sortzea.

Eskueran dugun informazioa ikusita, hauxe jakin nahi dut:

Iruñerriko Mugikortasunaren eta Garraioaren Mahaiak egindako bileren zerrenda, mahaia eratu zenetik galderari erantzun zaion egunera bitarte.

Zerrenda hori urtez urte ematea eskatzen da, ondokoak zehaztuta: bileraren data, eztabaidatutako gaiak eta hartutako erabakiak.

Informazio bera eskatzen da behatokiari dagokionez. Mahaiaren eta behatokiaren egungo osaera.

Iruñean, 2013ko azaroaren 12an

Foru parlamentaria: Eloy Villanueva Cruz

